
Äiʹǧǧtaull ij vueiʹtlvâstt sääʹmteʹǧǧvaali seerd 
 

Väʹlddminiʹstter Rinne halltõsprograamm mieʹldd jåʹttlõs äiʹǧǧtaaulin čiõlǥeet 
sääʹmteʹǧǧvaali ääiʹjpoʹdde õhttneei kõõččmõš. Čiõlǥtõõzz da parlameeʹnt äiʹǧǧtaauli 
vuâđald lij kuuitâǥ vueiʹnnemnalla, što čõhččmannust ââʹnnemvuâla sääʹmteʹǧǧvaalid ij 
leäkku teänab vueiʹtlvaž seʹrdded.  

Kõõččmõš sääʹmteʹǧǧvaali vueiʹtlvaž seerdast õhttan ÕM ooumažvuõiggâdvuõttkomitea 
1.2.2019 õlmmeem räʹtǩǩummšid. Lääʹddjânnam tuõʹtteš neeuʹrtem ÕM meerlaž- da 
poliittlaž vuõiggâdvuõđid kuõskki õõlmâs-suåppmõõžž sääʹmtiiʹǧǧi vaal-loǥstõʹǩǩe 
välddmõõžž kuõskki läittamaaʹššin. Ooumažvuõiggâdkomitea teäʹddii räʹtǩǩummšin 
säʹmmlai jiõččmieʹrreemvuõiggâdvuõđ statuuzzâs da õhttsažkååʹddes vuäzzlažvuõđ 
vueʹzzest.  

Halltõsprograamm meâldlânji halltõs ciʹsttai da veekk ooudâs puki säʹmmlai da 
sääʹmjoouki ǩiõlʼlai da kulttuursai vuõiggâdvuõđi teâuddjummuž vääʹldeeʹl lokku  
meeraikõskksa suåppmõõžž. Vueʹssen tän tuej  čiõlǥeet ILO 169 -suåppmõõžž 
ratifiâsttmõõžž oudldõõzzid, jueʹtǩet tuej sääʹmteʹǧǧlääʹjj oođeem diõtt di tuõđâšvuõtt - da 
suåvâdvuõttkomissio jåʹttʼtem diõtt. Halltõõzz äiggmõššân lij juäʹtǩǩed dialogia sääʹmtiiʹǧǧin 
sääʹmteʹǧǧlääʹjj oođummuž da jeeʹres säʹmmlaid õhttneei haʹŋǩǩõõzzi 
ooudâsviikkmõõžžâst. 

- Säʹmmla liâ vuâđđlääʹjj mieʹldd alggmeer, da siʹjjid kooll alggmeerstatuʹsse õhttneei 
vuõiggâdvuõtt leeʹd jiõčč vaikkteʹmmen siʹjjid kuõskki aaʹššid, vuõiggâdvuõttminiʹstter 
Anna-Maija Henriksson teäʹddad.  

Sääʹmteʹǧǧ lij ǩiõččâm, što čõhččmannu 2019 sääʹmteʹǧǧvaal õõlǥči õlggâm seʹrdded, što 
lääʹjjšiõttummuž vueiʹtčeš peeiʹvted da nääiʹt seʹlvvned ođđ YK-suåppmõõžži 
neeuʹrtummšin. 

Lââʹssteâđ: 

spesiaalveäʹǩǩteei Otto Andersson teʹl. 0295150 121, etunimi.sukunimi@om.fi 

koontâršurr Johanna Suurpää, teʹl. 0295 150 534, etunimi.sukunimi@om.fi 

 


	Äiʹǧǧtaull ij vueiʹtlvâstt sääʹmteʹǧǧvaali seerd

